
Annatatsiya 

Mazkur maqolada “Bola” kontseptining mental tuzilma ekanligi, u turli mazmundagi va ko‘rinishdagi bilimlar 
kvanti sifatida yoritilishi va ko‘p qirrali aqliy-idrokiy hodisa ekanligi, kontseptni bevosita tashkil etuvchi turli lisoniy vositalar 
yordamida tadqiq qilishning tushunchaviy, idrokiy, tasviriy-madaniy va pragmatik qirralari mavjudligi xususida fikr 
yuritilgan. “Kontsept” tushunchasini o‘rganishda ikkita asosiy yondashuv, ya’ni kognitiv va lingvomadaniyatshunoslik 
asosan til va madaniyat mosligini sinxron tarzda o‘rganish va tasvirlashga bag‘ishlanganligi hamda 
lingvomadaniyatshunoslik tildagi insondagi madaniy omilga, ikkinchi tomondan insondagi til omiliga yo‘naltirilgan 
maqollarda qo‘llangan “bola” kontseptini anglatuvchi leksemalar semantik guruhlarga ajratildi.  

Аннотация 
В данной статье концепт «Ребенок» представляет собой ментальную структуру, он освещается 

как квант знания в различном содержании и формах, представляет собой многогранный ментально-
перцептивный феномен, в котором различают понятийный, перцептивный, наглядно-культурный и 
рассмотрены прагматические аспекты исследования с использованием различных языковых средств, 
непосредственно составляющих концепт. Существует два основных подхода к изучению понятия 
«концепт», то есть когнитивно-лингвистические исследования, которые в основном посвящены 
одновременному изучению и описанию совместимости языка и культуры, и лингвистические исследования, 
которые сосредоточены на культурный фактор в человеке в языке, а с другой стороны, лексемы, 
обозначающие понятие «ребенок», употребляемые в пословицах, делятся на смысловые группы разделенный. 

Abstract 
In this article, the concept of "Child" is a mental structure, it is illuminated as a quantum of knowledge in different 

contents and forms, and it is a multifaceted mental-perceptual phenomenon, and there are conceptual, perceptual, 
visual-cultural and pragmatic aspects of research using various linguistic tools that directly make up the concept. 
considered. 

There are two main approaches to the study of the concept of "concept", that is, cognitive and linguistic studies, 
which are mainly devoted to the simultaneous study and description of the compatibility of language and culture, and 
linguistic studies, which are focused on the cultural factor in the person in the language, and on the other hand, the 
lexemes meaning the concept of "child" used in proverbs are divided into semantic groups separated. 

 
Kalit so‘z: концепт, когнитив, лингвомаданиятшунослик, muloqot,прагматика, лисоний воситалар. 
Key words: concept, cognitive, linguistic and cultural studies, communication, pragmatics, linguistic tools. 
Ключевые слова: концепт, когнитивные, лингвокультурологические исследования, коммуникация, 

прагматика, лингвистический инструментарий. 

 
KIRISH 

Jahon tilshunosligida lison va tafakkur munosabati doirasida til birliklari idroki bilan 
shugʻullanish hamda antropotsentrik tilshunoslikning muhim kategoriyasi boʻlgan kontseptni 
oʻrganishga eʼtibor ortib bormoqda. Kelajak avlodni har tomonlama intellektual, axloqiy, estetik va 
jismoniy rivojlantirish uchun shart-sharoitlar yaratilayotgan davrda tilning milliy-madaniy 
xususiyatlarini ochib berish asnosida “bola” kontseptining tilda verballashuvi muammolarini hal 
etish tilshunoslikda muhim ahamiyatga ega.  

ADABIYOTLAR TAHLILI VA METODOLOGIYA 
Mazkur masala ogʻzaki matnga muqobil ravishda qoʻllanilayotgan turli diskurslarda 

namoyon boʻladi. Taʼkidlash joizki, mazkur atama oʻtgan asrning 50-yillarida amerikalik tilshunos 
Z.Xarris [1] tomonidan fanga olib kirilgan boʻlib, ilk qoʻllanish davridanoq gapdan kattaroq birlikka, 
yaʼni matnga nisbatan ishlatilgan. 

Dunyo tilshunosligida matn muammolari tadqiqiga bagʻishlangan aksariyat ishlarda 
“diskurs” termini qoʻllaniladi. Mazkur atama tilshunoslik hamda matn lingvistikasi bilan bir qatorda 
adabiyotshunoslik, sotsiologiya, siyosatshunoslik kabi sohalarda qoʻllanilmoqda. Frantsuz olimi 
E.Benvenist[2] esa diskursni ogʻzaki matnga nisbatan qoʻllagan. Diskurs (frants. discourse; ingl. 
discourse; lot. discursusʼ orqa-oldiga yugurmoq; aylanma takrorlanuvchi harakat; suhbat; nutq) 
ekstralingvistik-pragmatik, ijtimoiy-madaniy, psixologik va boshqa omillar bilan boyitilgan ogʻzaki 
matn sanaladi.[3] Jumladan, G.K.Odilova [4] eʼtiborni matnning shaxs tomonidan idrok qilinishiga 
qaratib, formal diskursning ogʻzaki va yozma matnda voqelanishini glyuttonik kommunikatsiya 
misolida monografik aspektda oʻrganadi. Dastlab “diskurs” va “matn” atamalari maʼnodoshlik kasb 
etgan, keyinroq “matn” yozma kommunikatsiyaga nisbatan, “diskurs” esa ogʻzaki 
kommunikatsiyaga nisbatan qoʻllangan. Hozirda esa diskursning maʼno mundarijasi juda 
kengaygan. Gollandlik tilshunoslar T.A.Van Deyk hamda V.Kinch [5] “keyingi yillarda bir qator 
gumanitar va ijtimoiy fanlarda bogʻlanishli nutq yoki diskursni oʻrganishga boʻlgan qiziqish 
ortganligini taʼkidlar ekanlar, “diskurs”ni “bogʻlanishli nutq”ning sinonimi sifatida qoʻllaydi. 
Bogʻlanishli nutq deganda, albatta, ogʻzaki matn tushuniladi. Koʻrinadiki, “matn” va “diskurs” 
terminlari turlicha qoʻllaniladi. Tadqiqotchilar frantsuz filologiyasida “diskurs” terminining bir-biridan 
farqli toʻrt xil maʼnoda qoʻllanilishini aytadilar [6]. Diskurs matnga nisbatan murakkab tuzilma. 
B.R.Mengliev [7] taʼbiri bilan aytganda, “matn + nolisoniy omillar = diskurs” ni hosil qiladi.  

NATIJALAR VA MUHOKAMA 
Muayyan diskursda kommunikantlar oʻzlarining pragmatik maqsadi, niyatini adresatga 

maʼlum til tuzilmalari orqali yetkazishga intiladi. Masalan, diniy diskursda bolaning rayxonga 
qiyoslanishi mavjud: “Farzandlarda jannat ifori bor. Hazrat Umar roziyallohu anhuga qiz farzand 
koʻrganlari xushxabarini yetkazishganda: “Hidlaydigan rayxonim”, deganlar.” Ayni shu rayxon gul 
maʼnosi maqollarda ham voqelanadi. Shuningdek, bola leksemasini oʻz ichiga olgan maqollarni 
tahlil qilishda “bola” kontseptining qoʻshimcha belgilari (koʻpincha, uning yosh xususiyati) 
taʼkidlangan boʻladi: 

1. Bolaning goʻdaklik chogʻi, begʻuborligi, kichik yosh davrida insoniy fazilatlarni singdirish 
uchun muhim vaqt ekanligi ifodalanadi: Bola — yoshidan, xotin — boshidan. 

2.Taʼlim-tarbiyaning murakkabligi, unda ibrat-namuna muhim jihatlardan biri ekanligi 
taʼkidlanadi: Bola boqqandan olov yoqqan yaxshi. Bola koʻrganini qilar, ota — bilganini. Bola 
tuqqanniki emas, tarbiyalaganniki. Daraxtiga koʻra — mevasi, ota-onasiga koʻra — bolasi. 

3. Bola timsolida ona namoyon boʻladi. Bola — loy, ona — kulol. Ona bilan bola gul bilan 
lola. Ona suti bilan kirmagan Tana suti bilan kirmas. 

Ona qilsa zoʻrlikni, Bola tortar xoʻrlikni. 
Onadan koʻrgan toʻn bichar, Otadan koʻrgan oʻq yoʻnar. 
Taʼkidlash joizki, bola kontseptini ifodalagan maqollar turli diskurslarda hamda 

antropologiya, kognitologiya, folklor va psixologiya fanlari kesimida oʻrganilganda kontseptning 
interpretatsiya maydoni uning periferiyasini tashkil qiladi va “kontsept yadrosining asosiy mazmuni 
asosida milliy, jamoaviy va individual ong tomonidan baholash va talqin qilishni oʻz ichiga oladi” [8]. 
Bola kontseptidagi kichiklik periferiyasi quyidagi maqollarda ip, it, kichik arava metaforalari orqali 
voqelangan.  

Igna qayoqqa yursa, 
Ip ham shu yoqqa yurar. 
Illat ketar, odat ketmas.  
Itni qopagʻon qilgan — egasi. 
Katta arava qaydan yursa, 
Kichik arava shundan yurar. 
Bola kontsepti muloqotda R. Jacobson tasnifiga koʻra, quyidagi oʻrinlarda foydalaniladi: 
1) argumentlarni qoʻllab-quvvatlash; 
2) yosh avlodni oʻrgatish (tarbiyalash); 
3) munosabatlarni kuchaytirish. 
Shuningdek, bola kontsepti maqollarda Djin L. Briggs tavsiflovchi sakkiz omilni ham hosil 

qiladi:  
1. Bogʻlovchi ibora (oldingi gaplarni maqolga bogʻlovchi gap, keyingi matn); 

2. Maqol va iborada aytilgan fikr egasi/shaxsi aniq boʻladi; 
3. Konnotativ jihat (maʼlum shaxsga qaratilgan maqol aslida insoniyatga 
yoki jamoaga nisbatan qoʻllanadi); 
4. Maqol matni (maqolning oʻzi); 
5. Maxsus assotsiatsiya (agar maʼlum boʻlsa, maqolning kelib chiqishini bayon qilish);  
6. Umumiy maʼno va/yoki taxminiy holat (maqolni ochiq tushuntirish va/yoki qoʻllash); 
7. Kontekstga aloqadorlik (maqol qaysi kontekstga ochiq bogʻlanishi aytiladi);8. Tasdiqlash 

(soʻzlovchi va tinglovchilar tomonidan maqolning toʻgʻriligini tasdiqlash).  
XULOSA 

Maqollar nutqiy vaziyatning qayta tashkil etilishi, yangilanishi, oʻzgarishini amalga 
oshiruvchi vosita sanalib, bola kontsepti periferiyalari maqollarda nutqning pragmatik dasturi va 
kommunikativ maqsadini ifodalashga xizmat qiladi. Boshqacha qilib aytganda, kommunikatlar 
maqollar yordamida bilimning diskursiv makoniga singib ketadi, fikr-mulohazalarni obrazli tasavvur 
etishga nutqning har bir imkoniyatidan toʻliq foydalanishga intiladi; buning natijasida aniq matn 
shakllanadi.  

